
చ. అన విని వాఁడుపల్కు భవదద్భుతచాతురిలో శతాంశమై

నను గలదా మదీయనిపుణత్వము నేర్పరులందు నిన్ను నె

న్నినఁ దగు మున్ను నాగుఱుతు నీవు నెఱుంగవు నిన్ను నే నెఱుం

గనెకద యిట్టిచో నిజముగా నిలనాడితి గాన మాననీ. 529



క. అది యెంతయైన నున్నదె

కద యీయద్భుతము జోక గలుగుట మేలౌ

ముదిత కొఱగానివా వి

ట్లాడవినచో మదనకేళి కొడఁబడఁ దగునే. 530



క. అన విని యది యిట్లను నా

మనముఁ గనన్వలసి పలుకుమాటలు చాలు

మన యిద్దఱి ఘనసాహస

మునకు న్ఫల మతనుకేళిమోదము గాదే. 531



క. చక్కనివనితా పురుషుల

కెక్కడి వావులు మనోజుఁ డెక్కడ నున్నాఁ

డక్కడఁ దగవులు నడచునె

మొక్కలితన మేల మేలములు వల దింకన్. 532



క. అని పలుక మఱియు నాతఁడు

మనసీయక యున్నఁ జూచి మంచిది పతిచే

నినుఁ దునిమించెద ననుఁ గనుఁ

గొనరా యని బోఁటి పోటుకూఁతలు వెట్టెన్. 533



క. గడగడ వడంకి యతఁ డో

పడఁతీ నీ వానతిచ్చుపనిఁ జేసెద నా

		 ఈ పేజీలో చివరి మార్పు 6 జూలై 2020న 22:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

